
al-Nabawi
Islam bermaksud penyerahan diri dan patuh
kepada kepada pencipta dan pentadbir alam ini,

jaitu Allah; yang didasari kecintaan dan
pengagungan terhadap-Nya.

Asas bagi agama Islam adalah beriman kepada
Allah. Kita beriman bahawa Allah-lah pencipta, dan
semua yang selain-Nya adalah makhluk yang
diciptakan. Allah sahajalah yang berhak disembah
secara tunggal tanpa sekutu. Allah mempunyai
nama-nama yang baik dan sifat-sifat yang agung.
Milik Allah sahajalah kesempurnaan mutlak tanpa
sebarang kekurangan. Allah tidak melahirkan, tidak
dilahirkan. Tiada apa yang setara dan sebanding
dengan-Nya. Allah tidak berada dalam mana-mana
makhluk-Nya, Allah tidak berjasad dalam mana-
mana makhluk-Nya.

[slam merupakan agama Allah SWT. Allah tidak
menerima daripada manusia agama selain Islam.
[slam adalah agama yang disampaikan oleh semua
nabi.




Antara prinsip asas agama Islam adalah:
Beriman dengan semua rasul, bahawa Allah SWT
yang mengutuskan mereka supaya menyampaikan
perintah-Nya. Allah jugalah yang menurunkan
kitab-kitab samawi kepada mereka.

Rasul yang paling akhir adalah Muhammad SAW.
Allah mengutuskan kepada baginda kepada seluruh
manusia, membawa syariat Ilahi terakhir, yang
memansuhkan semua syariat para rasul
sebelumnya.

Allah SWT memberikan banyak bukti kenabian
kepada baginda. Bukti terbesar adalah al-Quran al-
Karim, ungkapan Tuhan Semesta Alam, kitab
teragung yang dikenali manusia. Kandungannya,
lafaznya, laras bahasanya tidak mampu ditandingi
sesiapa. la mengandungi petunjuk yang membawa
kebahagiaan dunia dan akhirat. Kitab al-Quran
terpelihara sehingga hari ini dalam bahasa Arab;
tanpa sebarang perubahan walaupun satu huruf.

Antara prinsip utama agama Islam: Beriman
dengan malaikat dan hari Akhirat. Pada Hari
Akhirat, Allah akan membangkitkan manusia
daripada kubur mereka untuk menghitung amalan
mereka. Sesiapa yang beriman dan melakukan
kebaikan, maka dia mendapat nikmat yang kekal di
dalam syurga. Sebaliknya sesiapa yang ingkar dan
melakukan kejahatan, maka dia mendapat azab

yang pedih di dalam neraka kelak.

Antara prinsip utama agama Islam: Beriman
dengan ketentuan Allah. Setiap kejadian yang baik
atau nampak buruk adalah ditentukan dan
diciptakan Allah.

Orang-orang Islam beriman bahawa Isa ialah
hamba dan utusan Allah. Nabi Isa bukanlah anak
Allah, kerana Allah yang Maha Agung mustahil
mempunyai isteri atau anak.

Sebaliknya, dalam al-Quran Allah memberitahu
kepada kita bahawa Isa merupakan seorang nabi
yang diberikan banyak  mukjizat.  Allah
mengutuskan baginda kepada bani Israel untuk
beribadah hanya kepada Allah semata-mata tanpa
sekutu.

Allah juga memberitahu bahawa Nabi Isa tidak
pernah meminta orang ramai untuk
menyembahnya, sebaliknya Nabi Isa sendiri pun
hanya menyembah Penciptanya, Allah SWT.

Islam merupakan agama yang menepati fitrah
dan akal sihat. Jiwa yang sejahtera tentu dapat
menerimanya. Islam diturunkan oleh Sang Pencipta
demi kebaikan dan kebahagiaan setiap makhluk,
tanpa mengira warna dan budaya. Dalam Islam,
semua manusia sama sahaja tarafnya, yang
membezakan hanyalah kadar amal soleh yang

dilakukan.

Setiap orang yang berakal wajib beriman
bahawa Allah itu Tuhannya, Islam itu agama-Nya
dan Muhammad itu utusan-Nya. Tiada pilihan lain
bagi kita, kerana pada hari Kiamat nanti Allah akan
bertanya tentang pendirian kita terhadap seruan
rasul; jika kita beriman, maka kita memperoleh
kejayaan dan keuntungan. Sebaliknya jika kufur,
maka hanyalah kerugian sahajalah yang didapati.

Seorang Muslim ialah orang yang mengucapkan:
“Aku bersaksi bahawa tiada yang berhak disembah
melainkan Allah, dan aku bersaksi bahawa
Muhammad adalah Rasul Allah”, dengan penuh
pengetahuan tentang maknanya dan beriman
dengannya. Dia juga berusaha mempelajari ajaran-
ajaran Islam yang lain secara berperingkat, agar
dapat melaksanakan segala kewajipan yang telah
Allah tetapkan ke atasnya.

